Врз основа на член 76 од Правилникот за стандарди и нормативи за вршење на дејноста на установата за деца (Службен весник на РМ бр.136/14, 40/14,71/15,170/16,151/18), Службен весник на РСМ 110/22 и 259/24) ВД Директорот на ЈОУДГ„11 Октомври“- Бутел, Скопје на ден 24.03.2025 год  го донесе следниов 
П  Р  О  Т  О  К  О  Л

За постапување во кризни ситуации во случај на инцидент

во ЈОУДГ„11 Октомври“ –Бутел,Скопје
1.Протокол во случај на бегање на дете од градинка


- сите влезови и излези во градинката треба да се заклучени за целото време на работа на градинката,а влезот и излезот во градинката се остварува преку ѕвонење на домофните кои се сместени во предходниците во градинката и се поврзани со сите занимални со посебна инсталација.

- Задолжени за отворање и затварање на влезовите во градинката се воспитувачките и негователките кои вршат прием и издавање на децата, а крајното затварање на вратите и прозорите на градинката се задолжение на   техничкиот персонал  и хаусмајсторот.

- Во случај кога ќе се воочи дека некое дете недостасува, потребно е да се задржи смиреноста поради останатите деца во групата и да се повика помош од вработените кои не се во непосредна работа со деца, кои пак ќе ја информираат директорката за настанатиот проблем.


- Децата во групата треба да се згрижат од друга негователка или хигиеничарка, а целокупниот неангажиран персонал со деца, да се вклучи во барање на детето кое го нема.


- Прво треба да се проверат сите занимални, ходници ,салата и сите тоалети  во градинката, оставата, кујната, магацинскиот простор, т.е. убаво да се пребара целиот простор во градинката, а потоа да се пребара дворот на градинката, а на крај и блиската околина околу градинката.


- Доколку овие пребарувања внатре во градинката, нејзиниот двор и блиската околина не се пронајде детето, директорот ги повикува родителите и се јавува на полиција.


- Од родителите се прибираат податоци за барање на детето ( место на работа на родител, адреса на живеење на баба или друг роднина каде што детето може да отиде, блиско детско игралиште на кое детето оди со своите родители) и се друго што ќе може да помогне во потрагата по детето.

- Полицијата треба да ги преземе сите потребни дејства за барање на детето и треба да е во постојана комуникација со директорот на градинката, воспитувачот и негователот на детето и родителите.

- Доколку е потребно директорот може да контактира со медиумите доколку е во согласност со родителите , а ниеден друг вработен не смее да дава никакви информации во врска со случајот на медиумите.

- Директорот иако контактира со медиумите не смее да дава никакви информации за детето ниту пак да достави слика за објавување без согласност на родителите на детето, освен да даде суви факти за случајот.

             -   По завршување на кризата (Детето е најдено) се спроведува разговор на стручен тим со сите учесници во настанот: воспитувачки, негователки, деца, родители..


- По завршување на кризната ситуација треба да се изготви записник за самиот случај од сите вклучени во него со точно наведени причини поради кои настанала дадената ситуација и улогата на секој вмешан во случајот,објективно спрема местото на настанување на случајот, како и за сите превземени мерки во решавање на случајот.
ДЕЦАТА НИКОГАШ НЕ СЕ ОСТАВААТ САМИ БЕЗ НАДЗОР ОД ВОСПИТУВАЧ; НЕГОВАТЕЛ ИЛИ ДРУГА ВОЗРАСНА ЛИЧНОСТ ВРАБОТЕНА ВО ГРАДИНКАТА.

2. ПРОТОКОЛ
за постапување во случај на конфликт   родител со вработен или конфликт  меѓу родители


- Протокол се применува во секој случај кога постои конфликт кој е настанат поради незадоволство на корисниците, независно дали тој конфликт е настанат поради постапки на вработени, заради повреда на дете или било која друга причина

-Воспитувач/неговател во вакви ситуации применува техника на активно слушање, внимателно треба да се сослуша соговорникот и да се договори индивидуален разговор, да се избегнуваат караници пред деца и да не се коментира пред други родители
          - Воспитувач/неговател треба да се обиде де го смири родителот, без примена на автоматска самоодбрана од евентуални приговори, да го уважи родителот но и да биде одлучен во прекинување на настанатата ситуација пред деца или други родители

-За настанатиот конфликт веднаш треба да се извести одговорен воспитувач, директорот и  член на стручна служба ,кој понатаму ќе изврши разговор со родителот/родителите, се со цел да се утврдат причините за незадоволството и настанатиот конфликт и за решавање на проблемот
             - Во случај на конфликт помеѓу родители, воспитувач/неговател има обврска да го прекинe конфликтот и настанатата  караница.

           -Настанатиот проблем мора да се реши во интерес на детето/децата со тимска работа вклучувајќи ги сите заинтересирани страни во решавање на проблемот.

           -Потребно е да се направи Записник за настанатиот проблем и за мерките и чекорите кои се превземени за надминување на настанатата конфликтна состојба.
3. ПРОТОКОЛ 
за задолжителните престапки на родителите кои се разведени или се во постапка на развод


- Разведените родители или родителите кои се во постапка на развод задолжително  треба да донесат Решение за развод како и Решение за доделување на детето за живеење со еден од родителите. Решението се доставува  при запишување на детето во градинка или во моментот на настанување на разводот и добивање на Решение за развод. Со состојбата  задолжително се запознава и воспитно згрижувачкиот кадар на детето во групата.

- Доколку на еден од родителите му е оневозможено родителско право, на тој родител не смее да му се издаде детето.


- Доколку детето живее со еден од родителите но старателството е доделено на двајцата  родители, тогаш во тој случај на родителот со кој детето не живее ќе може да му се издаде само по распоредот на деновите во кои е одредено детето да биде кај него во самото Решение за старателство. По исклучок може  детето да му биде издадено и во денови кои според распоредот не му припаѓаат  него, само по јавување или усно дневно одобрување од страна на родителот на кој му е доверено живеењето со детето.

- Во случај кога родителот на кој со Решението не му е доверено живеењето со детето , инсистира да го земе детето во денови кои според Решението не му припаѓаат на него, а нема ниту телефонско ниту писмено одобрување од страна на другиот родител, детето нема да му се издаде на родителот, негователот или воспитувачот ќе контактира со другиот родител и ако тој даде телефонско одобрување детето ќе биде издадено, а ако не,  нема да му се издаде детето. Во случај на понатамошно инсистирање на родителот да си го земе детето, истиот ќе биде  упатен до директорот или администрацијата.

          - Секој ваков  случај  воспитувачот е должен да го евидентира во пишана форма а доколку постои конфликт да го реши на начин опишан во Протокол на правила на постапување во случај на конфликт со родители или заемен судир на родителите

          - Директорот има обврска  да го извести Меѓуопштинскиот центар за социјални работи на град Скопје за превземените чекори како и договор за превземање на понатамошни дејствија.

4.ПРОТОКОЛ

За постапување кога психофизичката сосотојба на родителот/старател ја загрозува безбедноста на детето(алкохол,дрога)

· Ако воспитувач/неговател  се сомнева  дека родителот или лицето кои ќе дојде да го превземе детето не е во добра психофизичка состојба (под дејство на алкохол ,дрога)– има обврска да не му го даде детето.

· Воспитувач/неговател има обврска да обезбеди некој да остане со групата а тој да стапи во телефонски контакт со другиот родител/старател на детето и да го извести за ситуацијата, и да побара тој да дојде по детето.
· Доколку не  успее да контактира со другиот родител, да се направи контакт

           со еден од лицата кои се овластени од страна на родителите што  можат да го                   превземат дете.

· Доколку не успее да се поврзе со било кое лице, негувателот  контактира со  одговорен воспитувач ,Директорот или стручната служба, во случај на крајна итност да контактира со полицијата и да ги информира за случај.

· По завршување на случајот негувателката дава Изјава за случајот.

· Директорот и стручната служба ги  повикуваат  на разговар сите учесници на настанот(негователки и двајцата родители).
· За обавениот разговор  се води Записник кој се потпишува од страна на сите учесници во разговорот




ДЕЦАТА НИКОГАШ НЕ СЕ ОСТАВААТ САМИ БЕЗ НАДЗОР ОД ВОСПИТУВАЧ; НЕГОВАТЕЛ ИЛИ ДРУГА ВОЗРАСНА ЛИЧНОСТ ВРАБОТЕНА ВО ГРАДИНКАТА

5.ПРОТОКОЛ

За постапување при решавање на конфликт дете- дете

· Доколку се појави конфликт помеѓу децата ( воспитувачот/негователот забележува дека едно дете намерно или во континуитет нанесува физиччка болка, или намерно омаловажува друго дете, го понижува и прети ) во рамки на воспитната група , воспитувачот/негователот е должен  најпрвин да го прекине истиот.

· Најпрви се води сметка за тоа дали конфлитот резултирал со повреда на некое од децата или и дали некое од децата има однесување кое е резултат на трауматска реакција
· Доколку е тоа случај, веднаш се известува лицето кое посетувало обука  за прва помош ,неговател ,воспитувач, директорот  и еден вработен во стручната служба
· Негователот/воспитувачот  утврдува дали евентуалната повреда може да се санира на лице место или е потребно детето да се одведе на лекар.
· Директорот за случувањето ги известува родителите и на повреденето дете и на детето кое ја нанело повредата
· Доколку конфликтот не резултирал со повреда на ниедно од децата,откако ќе се прекине конфликтот, се прават чекори за откривање/идентификување на проблемот преку разговор со децата вклучени во  конфликтот  ( Те молам кажи што се случи, како се чувствуваш сега во врска со тоа, дали имаш/треба да ми кажеш уште нешто)
· Се настојува  децата вклучени во конфликтот и воспитувачот да го разјаснат проблемот преку активно и рамноправно учество на сите засегнати
· При решавање на проблемот се настојува да се најде заеднички интерес  на двете ивнолвирани страни, како и двете деца би биле задоволни од резултатот односно донесенето решение.
· Во случај едно исто дете или деца континуирано предизвикуваат конфликти, се повикуваат родителите на индивидуален разговор во присуство на одреден вработен од стручната служба

· Воспитувачот/негователот  по секое вакво случување пишува Записник
· Информацијата за настаната ситуација , воспитувачот/негователот , директорот  и останатите вработени во градинката  не смеат оваа информација да ја споделат со родителите на останатите деца од групата ниту пак со некој кој не е професионално вклучен во грижа на децата.

· Директорот свикува состанок на кој присуствуваат родителите на децата вклучени во конфликтот , еден или повеќе вработени од стручната служба , на кој родителите  ќе бидат запознаени со превземените мерки и ќе биде договорено понатамошно дејствување
ДЕЦАТА НИКОГАШ НЕ СЕ ОСТАВААТ САМИ БЕЗ НАДЗОР ОД ВОСПИТУВАЧ; НЕГОВАТЕЛ ИЛИ ДРУГА ВОЗРАСНА ЛИЧНОСТ ВРАБОТЕНА ВО ГРАДИНКАТА

6.ПРОТОКОЛ
За постапување во случај на конфликт помеѓу вработени(физички, вербален)
· Решавање на конфликт со вербална и физичка агресија е забрането

        и регулирано со одредби предвидени со Закон за вознемирување на работно место.

· Доколку дојде до конфликт- незадоволството не треба да се изразува пред деца и родителите, а расправата за настанатиот проблем да се одгоди до создавање на услови за решавање на проблемот во одвоена просторија

· Вработените во Установата го повикуваат директорот, ако тој не е во можност тогаш повикуваат некој член од Стручна служба кој ќе изврши индивидуален разговор со лицата/вработени кои се вклучени во конфликтот

· Бидејќи вербалните и физички конфликти се регулирани со Закон ,па согласно тоа спрема лицата кои се учесници ќе се превземаат мерки кои се предвидени со законски акти

· Веднаш по интервенцијата за настанатиот конфликт се прави Записник на настанот.
                                                                                       ЈОУДГ„11 Октомври„- Бутел,Скопје




                                                         ВД Директор,







                      Александра Ицковска

